Коми Республикаса Юралысьлысь могъяс недыр олӧмӧ пӧртысь Сергей Гапликов пыртіс «войнаса челядьлы» сьӧмӧн отсӧг сетӧм йылысь оланпас бала

«Коми Республикаса олысьяслы социальнӧй отсӧг сетӧм йылысь» оланпасӧ лӧсялана содтӧдъяс пыртӧмсӧ видлаласны республикаса Каналан Сӧветлӧн матысса сессия вылын.

Айму вӧсна Ыджыд тышын Победа лун пасйӧмкӧд йитӧдын Сергей Гапликов вӧзйис сетны сьӧмӧн отсӧг Коми Республикаса олысьяслы, кодъяс чужисны да олісны СССР-ын 1928 вося лӧддза-номъя тӧлысь 22 лунсянь 1945 вося кӧч тӧлысь 3 лунӧдз. Тайӧ социальнӧй отсӧглысь сетан пӧрадоксӧ, йӧрышсӧ да условиеяссӧ урчитас Коми Республикаса Веськӧдлан котыр оланпас примитӧм бӧрын.
Оланпас балаӧн урчитӧм сьӧмӧн отсӧгсӧ вӧзйӧны сетны 2016 воын. Выль социальнӧй отсӧг босьтысьяслӧн лыдыс 55 сюрс гӧгӧр морт.
Сьӧмӧн отсӧгсӧ 1941-1945 воясся Айму вӧсна Ыджыд тышын Победа лун пасйӧмкӧд йитӧдын сетасны йӧзлы, кодъяс оз босьтны сьӧмӧн отсӧгсӧ 1941-1945 воясся Айму вӧсна Ыджыд тышын Победа лун пасйӧмкӧд йитӧдын Коми Республикаса мукӧд нормативнӧй инӧда акт серти.
«Тайӧ йӧзлы Айму вӧсна Ыджыд тыш кадӧ сюрис зэв уна шогыс, торйӧн нин босьтны кӧ тӧд вылӧ, мый пыкны сьӧкыдлун да тырмытӧмлун уналы ковмис зэв том арлыдын. Та вӧсна, миян кӧ эм кӧть неыджыд позянлун отсавны тайӧ йӧзлы – миянлы быть колӧ тайӧс вӧчны», - шуис Сергей Гапликов.
